
“ll-vizjoni taghna hija ta’ Unjoni Ewropea fejn ic-cCittadini
kollha jgawdu [-aqgwa protezzjoni minn mard infettiv
kif jippermettu l-iktar mizuri recenti ta’ prevenzjoni

u kontroll”

Zsuzsanna Jakab, Direttur tal-ECDC



L-ahbar it-tajba hija li fis-seklu 21 |-ghodda disponibbli
ghall-identifikazzjoni u l-prevenzjoni ta’ tfaqqgigh tal-
mard huma aqwa minn qatt qabel fl-istorja. L-isfida hija
li nkunu ¢erti li nuzaw dawn |-ghodda b’mod effettiv.

I¢-Centru Ewropew ghall-Prevenzjoni u |-Kontroll tal-
Mard (ECDC) twaqqaf fl-2005 biex isahhah id-difizi
tal-Ewropa kontra mard infettiv. Ahna nahdmu mal-
istituzzjonijiet tal-UE u l-Istati Membri biex niffacilitaw
il-kooperazzjoni, u biex nipprovdu il-bazi ta’ evidenza
mehtiega ghal azzjoni effettiva. Il-vizjoni taghna hija
ta’ Unjoni Ewropea fejn i¢-cittadini kollha jgawdu l-aqwa
protezzjoni minn mard infettiv kif jippermettu l-iktar
mizuri recenti ta’ prevenzjoni u kontroll.

Bhala agenzija xjentifika tal-Unjoni Ewropea, |-ECDC
tmexxi evalwazzjonijiet tar-riskji u tipprovdi evidenza
xjentifika lill-UE u lil min ifassal il-politika nazzjonali.
Izda ghandna wkoll rwol operattiv prattiku biex nidde-
fendu [-Ewropa mill-mard.

F’termini tal-monitoragg u l-evalwazzjoni taghna ta’
theddid ghas-sahha umana, afina ma naghmlux dan
minn gol-uffi¢¢ji taghna fi Stokkolma. Afina jkollna rego-
larment epidemjologi barra fuq il-post, jivvalutaw il-fatti
minn fejn ikunu ged iseffiu l-avvenimenti. Ghamilna dan
fl-2005 u fl-2006 meta l-influwenza tat-tjur H5N1 lag-
tet partijiet mill-Ewropa, u ergajna ghamilna hekk iktar
reCentement meta sehh it-tfaqqigh tal-virus tropikali
tad-deni chikungunya.

Preambolu - L-Azzjoni tal-UE
kontra mard infettiv

Id-dinja qatt ma kienet interkonnessa daqgskemm hija llum. Miljuni ta’ nies u tunnellati ta’ ikel
jagsmu l-fruntieri kuljum. F’lejl medju f’lukanda ewlenija f’belt Ewropea tista’ ssib mistednin
minn tnax-il pajjiz jew iktar. Kif wera s-SARS fl-2003, tfaqqigh ta’ mard infettiv jista’ jinfirex fuq
livell internazzjonali b’heffa li gatt ma rajna qabel.

Ghalhekk, filwaqgt li parti minn xogholna jiffoka fuq
l-istatistika u analizi xjentifika, ghandna wkoll ir-rwol
li nagixxu dwar inc¢identi li ghandhom impatt dirett fuq
is-sahhia umana. Dan jaghtina responsabbilta u moti-
vazzjoni biex naghmlu kollox sew.

Fil-gosor, xogholna huwa linZzommu [-Ewropa b’sahhitha,
issa u fil-futur.

Zsuzsanna Jakab
Direttur tal-ECDC




Kif jista’ jkun ta’ theddida ghan-nies
fl-Ewropa l-mard infettiv?

Il-mard infettiv huwa kkawzat minn mikro-organizmi -
bhall-batterji, virus, parassiti jew fungi - li jattakkaw
l-gisem uman u jimmultiplikaw fih. Il-mikro-organizmi
jistghu jinfettaw lin-nies permezz ta’ ghadd ta’ rotot
differenti. Huma jistghu jkunu prezenti fl-arja li niehdu
man-nifs, fl-ilma li nixorbu jew fl-ikel li nieklu. In-nies
jistghu jiehdu mikro-organizmi minn kuntatt ma’ nies
ofira, annimali, pjanti jew anke mill-hmieg invizibbli fuq
oggetti li huma jmissu.

Il-pajjizi tal-UE generalment dejjem kellhom suécess fil-
glieda taghhom kontra l-mard infettiv. FI-UE, l-istandards
ta’ igjene huma gholjin meta mqgabblin ma’ hafna par-
tijiet ofira tad-dinja u l-Istati Membri tal-UE ghandhom
sistemi tajbin tas-sahha pubblika. Kampanji nazzjonali
ta’ tilgim ikkontrollaw, u f’¢erti kazijiet anke eliminaw,
varjeta ta’ mard.

Ir-rata ta’ infezzjoni tal-bi¢¢a l-kbira ta’ madwar 50
marda li -ECDC tigbor informazzjoni dwarhom, jew nag-
set jew baqghet stabbli matul dawn l-ahhar 10 snin.
Il-maggoranza tal-imwiet fil-pajjizi tal-UE huma kkawzati
minn mard mhux infettiv bhall-kancer u I-mard tal-qalb.

Madankollu, wiefied irid igis li s-sitwazzjoni prezenti hija
rizultat ta’ investiment gawwi u kontinwu minn awtorita-
jiet tas-sahha, haddiema fil-kura tas-sahha, ricerkaturi
u hafna ofirajn. Ingas minn 100 sena ilu, l-infezzjoni-
jiet kienu ghadhom l-ikbar gattiela — specjalment ta’
tfal u adulti zghar. Jekk il-protezzjoni li stabbilixxejna
ma tkunx kontinwament mizmuma u zviluppata, dawn
l-infezzjonijiet jergghu jirritornaw b’iktar sahha. Anke
llum, il-piz ta’ mard infettiv ma ghandux jigi sottovalu-
tat. Kull sena f’pajjizi tal-UE, il-mard infettiv jikkawza
ghexieren ta’ eluf ta’ mwiet, miljuni ta’ granet ta’ xoghol
mitlufa u ugigh u sofferenza li ma nafux bihom.




Mard infettiv — l-ikbar theddid

L-iktar theddida sinifikanti ta’ mard fl-Ewropa hija minn
mikro-organizmi li saru rezistenti ghall-antibijotici.
Infezzjonijiet minn batterji bhal dawn huma problema
kbira u li ged tinfirex malajr fl-isptarijiet u fil-komunita
taghna. Kull sena, madwar erba’ miljuni u nofs ruh
fl-UE tagbadhom infezzjoni assoc¢jata mal-kura tas-
sahha, li minnhom huwa stmat li sa 40,000 pazjent
imutu bhala konsegwenza diretta.

Iktar minn 25,000 kaz gdid ta’ HIV/AIDS kien irrappor-
tat fil-pajjizi tal-UE fl-2006. In-numru totali ta’ nies li
geghdin jghixu bl-HIV fl-UE huwa stmat li huwa madwar
700,000. Minn dawn, xi 30% — madwar 200,000 — ma
jafux li ghandhom [-HIV.

Kwazi 90,000 kaz ta’ tuberkolozi (TB) kien irrapportat
fl-UE fl-2006. Il-kazijiet ta’ TB ged jizdiedu fost gruppi
vulnerabbli bhal emigranti u nies li ghandhom [-HIV.
Kazijiet ta’ TB li huma rezistenti ghall-medicina, li
huma difficli jew sahansitra anke impossibbli li jkunu
ttrattati, ged jidhru madwar l-UE.

Kull xitwa, mijiet ta’ eluf ta’ nies fl-UE jimirdu serja-
ment bl-influwenza tal-istagun. Minn dawn, eluf imutu
fi stagun medju ta’ influwenza, kultant semplicement
ghax majsirx uzu mit-tilgim effettiv li huwa disponibb-
li ghal dawn il-gruppi f’riskju.

Mikro-organizmi totalment godda jadattaw u jitbidd-
lu, bir-rizultat li mard gdid jista’ u fil-fatt jofrog. Rajna
dan bl-HIV/AIDS fit-tmeninijiet, il-varjant tal-marda
Creutzfeldt-Jakob fid-disghinijiet u s-SARS fl-2003.

Il-bidla fil-klima tista’ wkoll twassal ghal xejriet godda
ta’ mard fl-Ewropa. Rajna t-tick-borne encephalitis
madwar l-Ewropa kif ukoll it-tfagqigh ta’ mard tropikali
emergenti fis-snin recenti.




| B
ECDC esperti fil-qasam

L-ECDC fl-Azzjoni

Nirrispondu ghat-
theddid ghas-sahha

Sa mid-disghinijiet il-pajjizi tal-UE Zammew informazzjoni
regolari dwar tfaqqgigh ta’ mard li ghandu l-potenzjal li
jinfirex lil hinn mill-fruntieri. Sistema sikura ta’ messaggi
msejha EU Early Warning and Response System on public
health threats (Sistema ta’ Twissija u Rispons Bikri ghal
theddid ghas-sahha pubblika) (EWRS) tikkollega lill-awto-
ritajiet tas-sahfa fl-Istati Membri, I-ECDC u l-Kummissjoni
Ewropea. L-“uffi¢jali tal-intelligenza epidemika” tal-ECDC
ibbazati fi¢-Centru ta’ Operazzjonijiet ta’ Emergenza jis-
sorveljaw din is-sistema ghal sebat ijiem fil-gimgha,
365 jum fis-sena. Huma jissorveljaw ukoll informazzjoni
mill-WHO, imsiefiba internazzjonali u l-midja.

Meta tigi identifikata theddida, il-persunal tal-ECDC jivva-
luta malajr is-sinifikat taghha u jagsam s-sejbiet tieghu
mal-Kummissjoni Ewropea u l-Istati Membri. Fejn mehtieg,
|-ECDC jista’ jahtar esperti fil-qasam u jinvestiga -fatti fuq
il-post.

Nigbru informazzjoni fuq livell
tal-UE dwar mard infettiv

L-ECDC jigbor dejta mill-pajjizi membri tal-UE fuqg madwar
50 marda infettiva ewlenija (ara pagna 16 ghal-lista ta’ dan
il-mard). Dan jghin lill-ECDC biex johlog stampa li tkop-
ri l-Ewropa, ta’ dak li qed jigri fil-qasam tal-mard infettiv
fil-kontinent taghna, u biex janalizza t-tendenzi fin-numru

k.

ta’ kazijiet li jigu rrapportati. Il-hidma ma’ Stati Membri
u -Kummissjoni Ewropea biex intejbu l-affidabbilta u
|-komparabbilta tal-informazzjoni madwar l-Ewropa hija
ghan strategiku ewlieni ghall-ECDC. Fil-prezent, differenzi
bejn pajjizi fir-rata ta’ kazijiet li geghdin jigu rrapportati
ghal mard differenti, hafna drabi jirriflettu differenzi fil-
mod kif tingabar l-informazzjoni iktar milli differenzi fis-
sitwazzjoni reali.

L-ECDC jipprodu¢i Rapport Epidemjologiku Annwali,
li jigbor u janalizza informazzjoni dwar il-mard kollu li
jkopri, kif ukoll rapporti dwar l-istat ta’ mard specifiku
bhall-HIV/AIDS u t-tuberkolozi.

Nipprovdu l-evidenza ghal azzjoni
dwar is-sahha pubblika

Barra li jipprovdi informazzjoni ta’ kwalita gholja lil min
jiehu d-decizjonijiet, I-ECDC jipprovdihom ukoll b’opin-
jonijiet xjentifi¢i indipendenti. Biex jaghmel dan, |-ECDC
jirrikorri ghall-fehma esperta tal-persunal tieghu stess,
ta’ esperti minn istituti nazzjonali ghas-sahfia pubblika u
ta’ akkademici. Il-proc¢edura ghall-produzzjoni ta’ opinjoni
normalment tinkludi t-twaqgqif ta’ Panel Xjentifiku ad hoc li
jipprodudi opinjoni inizjali, li mbaghad tkun diskussa mill-
Forum Konsultattiv tal-ECDC.

L-Ewropa ghandha tradizzjoni twila ta’ e¢cellenza fl-ogsma
xjentifici tal-bijologija tal-infezzjoni u l-medic¢ina ghal mard
kliniku infettiv. Permezz ta’ kooperazzjoni u netwerk ma’



Eurosurveillance - Il-gurnal xjentifiku tal-ECDC

Eurosurveillance, gurnal xjentifiku ewlieni ddedikat ghall-
epidjemologija, is-sorveljanza, il-prevenzjoni u l-kontroll
ta’ mard infettiv, deher ghall-ewwel darba fl-1995 u ilu jigi
ppubblikat minn Marzu 2007. Hargiet godda huma dispo-
nibbli fuq l-internet fug www.eurosurveillance.org kull nhar
ta’ #amis, b’komunikazzjoni u ahbarijiet mghagla, kif ukoll
artikolita’ ricerka u rapportita’ sorveljanza u dwartfaqqigh,
li jkunu itwal u iktar iddettaljati. Il-bicca l-kbira tal-artikoli
huma wkoll ippubblikati f’kompilazzjoni stampata kull tliet

xjenzjati ewlenin fl-Ewropa, |-ECDC jinkoraggixxi |-gabra
ta’ gharfien dwar kwistjonijiet ta’ safifia pubblika li jagsmu
I-fruntieri geografici. Barra minn hekk, l-attivitajiet kur-
renti taé-Centru ghandhom l-ghan li jibnu rabtiet iktar
mill-vi¢in bejn ix-xjenza u t-tfassil tal-politika, u li jhaffu
l-applikazzjoni tas-sejbiet minn fuq il-bank tal-laboratorju
ghall-kwistjonijiet kurrenti fil-qasam tas-sahha pubblika.

Tahrig u bini tal-kompetenza

L-ECDC jikkoordina |-Programm Ewropew ghat-Tahrig ghal
Epidemjologija ta’ Intervent (EPIET), li jipprovdi tahrig u
esperjenza prattika f’centri nazzjonali ghal sorveljanza u
rispons ta’ mard fl-UE. Iffinanzjat mill-ECDC u minn Stati
Membri tal-UE, il-programm huwa mmirat lejn prattikanti
medici, infermiera fis-sahha pubblika, mikrobijologisti,
veterinarji u professjonisti ofira tas-sahfa li jahdmu fil-
gasam tal-epidemjologija applikata ghal kwistjonijiet
ta’ sahha pubblika. L-ghan huwa li jigi zviluppat netwerk
Ewropew ta’ epidemjologi ta’ intervent, u ghalhekk
tissahhah l-kompetenza ta’ sorveljanza u ta’ rispons fil-
Unjoni Ewropea u sahansitra lil hinn mill-fruntieri taghha.

L-ECDC imexxi konsultazzjonijiet regolari ma’ uffic¢jali nazzjo-
nali u jorganizzalhom sessjonijiet qosra ta’ tahrig. Dan jghin
lill-ECDC biex jivvaluta l-kompetenzi ta’ safihia pubblika tal-
Istati Membri u jiffoka fugq ogsma ewlenin li jeftiegu l-bini
tal-kompetenzi.

xhur. Barra minn hekk, kultant jinhargu e-alerts dwar atti-
vitajiet li jehtiegu li jigu kkomunikati b’mod urgenti lill-gar-
rejja ghal azzjoni rapida dwar is-sahifia pubblika.

Eurosurveillance huwa gurnal b’a¢¢ess miftuh, minghajr
filas kemm ghall-garrejja kif ukoll ghall-awturi. Il-gurnal
bhalissa ghandu iktar minn 13,000 abbonat elettroniku, u
|-ghadd ta’ kopji tal-edizzjoni stampata huwa ta’ 6,000.

Komunikazzjoni dwar is-Sahha:
Informazzjoni li twassal ghal azzjoni

L-ghan tal-ECDC huwa li jipprovdi informazzjoni u analizi
li fughom tista’ tinbena azzjoni. Madankollu, min jiefu
d-decizjonijiet dwar is-sahha pubblika fl-UE u l-Istati
Membri taghha, jista’ biss jagixxi fuq informazzjoni gdida
jew parir gdid jekk ikun jaf li jezisti. Id-disseminazzjoni
tar-rizultat tal-hidma xjentifika hija ghalhekk ta’ impor-
tanza ewlenija ghall- ECDC.

Filwagt li l-esperti tas-sahha pubblika u min jiehu
d-decizjonijiet huma l-udjenza ewlenija li jimmira ghaliha
I-ECDC, il-mard infettiv ghandu impatt fug kulhadd.
I¢-¢ittadini Ewropej u l-midja ghalhekk ghandhom interess
legittimu f’dak li ged jaghmel I-ECDC. L-ECDC jikkomunika
b’mod proattiv mal-midja u uhud mill-pubblikazzjonijiet
tieghu huma mahsuba direttament ghac-c¢ittadini.

Barra li jikkomunika r-rizultati tal-attivitajiet tieghu,
|-ECDC huwa wkoll ta’ sors ta’ gharfien espert ghall-
Istati Membri dwar l-agwa prattika fil-komunikazzjoni
dwar is-sahha u jiffacilita kampanji ta’ informazzjoni
bejn ghadd ta’ pajjizi. Fit-tfaqqigh ta’ mard [-ECDC u
|-Kummissjoni Ewropea ghandhom rwol importanti biex
irawmu l-koerenza fil-komunikazzjoni ta’ emergenza ta’
riskju madwar [-UE.




Sptar fizmien l-epidemija
tal-influwenza Spanjola (1918)

X’jigri jekk pandemija tfaqqga’ ghada?

X’jigri jekk tfagga’ forma gdida estremament virulenti tal-influwenza u tinfirex madwar id-dinja? X’rwol ikollu [-ECDC

biex jipprotegi lin-nies fl-Ewropa minn din il-marda?

Il-probabbilta hija li l-pandemija tibda barra mill-Ewropa.
Jista’ jigri wkoll li l-ewwel tfaqqigh tal-marda |-§dida ma
jigix immedjatament rikonoxxut bhala influwenza pande-
mika. L-ewwel sinjal tal-bidu ta’ pandemija jasal lill-ufficjali
tal-intelligenza epidemika tal-ECDC, jew permezz ta’ rap-
porti fil-midja mill-pajjiz affettwat jew minn informazzjoni
ufficjali. Din l-informazzjoni uffi¢jali tista’ tasal jew diret-
tament, fil-forma ta’ laggha informattiva/ta’ istruzzjoni
minn uffi¢jali tas-sahha fil-pajjiz affettwat, jew permezz
tal-Organizzazzjoni Dinjija tas-Sahha (WHO).

Ix-xoghol tal-ECDC imbaghad ikun li jivvaluta s-serjeta
tat-theddida ghas-sahha fl-Ewropa. Minhabba l-interess
internazzjonali fl-influwenza pandemika, din il-valu-
tazzjoni trid titwettaq f’kollaborazzjoni mill-qrib mal-
WHO u l-imsiefiba internazzjonali l-ofirajn.

Fl-istadji bikrija tat-tfaqqigh ikun hemm nuqqasijiet kbar
fl-gharfien taghna dwar il-virus il-gdid. L-awtoritajiet
tas-safifia jkunu jridu jafu kemm jista’ jittiehed il-virus
il-gdid (jigifieri x’percentwali tal-popolazzjoni hija mis-
tennija li timrad), u kemm huwa perikoluz (jigifieri kemm

hemm probabbilta li n-nies infettati jmutu). Huma jkunu
jridu jafu wkoll jekk il-virus huwiex qed jaffettwa gruppi
specifi¢i tal-popolazzjoni — per ezempju, it-tfal jew
l-anzjani - iktar minn ofirajn. Huwa probabbli li -WHO
toffri li tibghat Tim Internazzjonali ta’ Assistenza ghal
Tfaqqgigh ta’ Mard lill-pajjiz affettwat. L-ECDC jikkon-
tribwixxi esperti ghal dan it-tim u, permezz taghhom,
l-awtoritajiet tas-safiha madwar [-Ewropa jkollhom
access mghaggel ghas-sejbiet tat-Tim ta’ Assistenza
ghal Tfaqqigh ta’ Mard.

L-ECDC hadem mill-qrib ma’ Stati Membri biex jizviluppa
l-preparazzjoni taghhom kontra l-influwenza pande-
mika. Jekk isseff pandemija, l-Istati Membri jkollhom
jattivaw il-pjan ta’ preparazzjoni taghhom.

L-ECDC ikollu r-rwol, matul il-pandemija, li jigbor infor-
mazzjoni dwar sorveljanza fuq livell Ewropew fuq
it-tifrix tal-marda fil-kontinent taghna. Sistemi biex
tigi pprovduta din is-sorveljanza gew zviluppati minn
gabel u jibnu fuq sistemi ezistenti ghal sorveljanza tal-
influwenza tal-istagun fl-Ewropa.




Nirrispondu ghall-bidu ta’ theddida:

Deni Chikungunya fl-Ewropa

I¢-Chikungunya huwa virus li jibda minn nemusa li
jikkawza deni gholi u ugigh fil-gogi. Ghalkemm rara-
ment tkun ta’ theddida ghall-hajja, hija marda kerha
li tista’ tinfirex malajr hekk kif tolgot popolazzjoni
lokali tan-nemus. Fix-xitwa tal-2005-2006, kien hemm
tfaqqgigh kbir ta’ chikungunya fuq il-gzira ta’ La Réunion
fl-Ocean Indjan. L-ECDC laqqga’ esperti ewlenin biex
jivvalutaw jekk kienx hemm riskju li d-deni chikungunya
jinfirex mal-Ewropa. L-esperti identifikaw bosta regjuni
fl-Ewropa fejn kien hemm nemus li huma kapacdi li jgorru

L-ECDC jipprovdi informazzjoni velo¢i dwar l-izvilupp tas-
sitwazzjoni permezz tas-sit elettroniku u l-pubblikazzjonijiet
xjentifici tieghu. L-ECDC jahdem mal-Kummissjoni Ewropea,
l-Istati Membri u imsiefiba ewlenin ofira biex irawwem koe-
renza fil-komunikazzjoni ta’ riskju dwar il-pandemija.

Matul il-pandemija, [-ECDC jahdem ukoll mal-Istati
Membri u [|-Kummissjoni Ewropea biex jivvaluta
l-effikacja tal-mizuri ta’ kontroll li jkunu qged jittiehdu.
L-ECDC jahdem ukoll biex jiffacilita [-gbir ta’ gharfien
xjentifiku u l-gqsim ta’ esperjenza dwar mezzi effettivi
biex tigi miggielda l-pandemija.

l-virus. Minfiabba l-ammont sinjifikanti ta’ vvjaggar bejn
l-Ewropa u r-regjun tal-Ocean Indjan huma kkonkludew li
kien hemm riskju reali ta’ tfaqqigh fl-Ewropa.

Wara din il-valutazzjoni, [-ECDC u l-Kummissjoni Ewropea
assistew lill-Istati Membri fil-gsim tal-gharfien u biex
isahfu l-livell ta’ preparazzjoni kontra ¢-chikungunya.

Fis-sajf tal-2007, l-ewwel tfaqqigha tal-virus tac-
chikungunya fl-Ewropa sehhet fid-distrett ta’ Ravenna
fil-Grigal tal-Italja. Minhabba l-investiment li sar fil-
livell ta’ preparazzjoni, uffi¢jali tas-sahha pubblika
lokali kienu konxji tat-theddida tac-chikungunya u
kellhom ir-rizorsi mehtiega biex jittestjaw ghall-virus.
It-tfaqqgigh kien identifikat kmieni u mrazzan b’success.
Madankollu, l-in¢ident ikkonferma li ¢-chikungunya
huwa theddida li l-Ewropa tefitieg li tiehu bis-serjeta. Tim
kongunt bejn [-ECDC u [-WHO zaru d-distrett ta’ Ravenna
matul it-tfaqqigha, u pproducew valutazzjoni kongunta
tal-implikazzjonijiet taghha ghall-pajjizi Ewropej.




Il-prijoritajiet strategici tal-ECDC
ghall-2007-2013

Il-Programm Strategiku multiannwali tal-ECDC ghall-2007-2013 janalizza l-isfidi li jgib mieghu l-mard infettiv lill-Ewropa
fis-snin li gejjin u jiddefinixxi ir-rwol tal-ECDC biex jghin lill-Istati Membri jindirizzaw dawn l-isfidi.

L-isfidi ewlenin li qed tiffac¢ja |-UE biex issahhah is-sis- = Lijkollha sistema tajba ghall-identifikazzjoni ta’ mard

temi taghha ta’ sahha pubblika jinkludu: ¢did, u kif imbaghad tirrispondi ghalih.

= Titjib fil-kwalita u l-komparabbilta tal-informazzjoni = Il-kompitu ewlieni tal-ECDC huwa li jindirizza
fuq livell tal-UE dwar sorveljanzatal-mard. Id-ifferenzi dawn l-isfidi sistematic¢i. Il-Programm Strategiku
prezenti fl-in¢idenza tal-mard huma gejjin dagstant Multiannwali jipprovdi l-qafas biex isir dan.

minn differenzi fir-rappurtagg dagskemm minn diffe-
renzi fis-sitwazzjoni “fid-dinja reali”.

= Tibdil tal-gherf xjentifiku migbur fl-UE f’pariri dwar
is-sahha pubblika bbazati fuq evidenza li |-Istati
Membri u ¢-¢ittadini jistghu jagixxu fughom.




ECDC Bord ta’ Gestjoni

Miri ghall-2013

Sas-sena 2013:

Mira 1: L-ECDC ikun ghamel kontribuzzjonijiet sinjifikanti
ghall-bazita’ gherf xjentifiku ta’ mard infettiv u l-konseg-
wenzi taghhom fuq is-sahha, kemm ghall-individwi kif
ukoll ghas-socjeta ingenerali.

Mira 2: L-ECDC ikun il-punt fokali c¢entrali ghas-
sorveljanza ta’ mard infettiv fl-UE u l-punt awtoritattiv
ta’ referenza ghat-tishih tas-sistemi ta’ sorveljanza fl-
Istati Membri.

Mira 3: Ir-reputazzjoni tal-ECDC ghal eccellenza u
tmexxija xjentifika tkun stabbilita b’mod shih fost il-
membri tieghu, u [-ECDC ikun ir-rizorsa ewlenija ghal
informazzjoni u pariri xjentifi¢ci dwar mard infettiv.

Mira 4: L-ECDC ikun il-punt ta’ appogg ta’ referenza fl-UE
ghall-identifikazzjoni, il-valutazzjoni, l-investigazzjoni
u r-rispons ikkoordinat ghal bidu ta’ theddid minn mard
infettiv.

Mira 5: L-ECDC ikun i¢-¢entru ta’ appogg ta’ referenza
fl-UE ghat-tishih u l-bini tal-kompetenzi permezz ta’
tahrig ghall-prevenzjoni u l-kontroll ta’ mard infettiv.

Mira 6: Ir-rizultat tal-komunikazzjoni tal-ECDC ikun
is-sors Ewropew ewlieni ta’ informazzjoni xjentifika u
teknika awtorevoli u indipendenti fil-qasam taghha, u
|-ECDC ikun il-punt ta’ appogg ta’ referenza fl-UE ghall-
komunikazzjoni ta’ riskju.

Mira 7: L-ECDC ikollu programm strutturat ta’ koo-
perazzjoni ghal mard infettiv mal-imsiefiba ewlenin
kollha.




Kif inhu organizzat |-ECDC

L-istruttura ta¢-Centru hija bbazata fuq funzjonijiet ewlenin. Bhalissa tinkludi 4 unitajiet tekniéi (Parir Xjentifiku,
Sorveljanza, Livell ta’ Preparazzjoni u Rispons, u Komunikazzjoni dwar is-Sahha), appoggijati minn unita ghal Servizzi
Amministrattivi. Ir-responsabbilta ghat-tmexxija generali, il-gestjoni u l-koordinazzjoni kif ukoll ir-relazzjonijiet
esterni taqa’ f’idejn il-Kabinett tad-Direttur. L-attivitajiet specifi¢i ghall-mard ikopru l-erba’ unitajiet tekni¢i. L-ECDC
s’issa stabbilixxa sitt programmi bhal dawn: Infezzjonijiet fil-Passagg Respiratorju; Infezzjonijiet trasmessi sesswal-
ment inkluz l-HIV u virus li jikbru fid-demm; Mard li jista’ jigi milqugh b’tilgim preventiv; Infezzjonijiet ta’ rezistenza
kontra l-mikrobi u assocjati mal-kura tas-sahha; Mard u zunozi li jikbru fl-ikel u l-ilma; u mard li ghadu jibda u li jikber

fil-vektor.

Il-Korpi Governattivi ta¢-Centru

Bhalaagenzijaindipendentital-UE, [-ECDCjirrapporta lill-
Bord ta’ Gestjoni b’membri nominati mill-Istati Membri,
il-Parlament Ewropew u [-Kummissjoni Ewropea. Il-Bord
ta’ Gestjoni jahtar id-Direttur tal-ECDC u jzommu res-
ponsabbli ghat-tmexxija u [-gestjoni ta¢-Centru. Ghandu
wkoll jizgura li ¢-Centru jwettaq il-missjoni u x-xoghlijiet
tieghu skont ir-Regolament ta’ Stabbiliment. Il-Bord ta’
Gestjoni japprova u jissorvelja l-implimentazzjoni tal-
programm ta’ hidma u [-bagit tal-ECDC, jadotta r-rap-
port annwali u [-kontijiet finanzjarji tieghu — bazikament

huwa jagixxi bhala |-Korp Governattiv taé-Centru. Huwa
jiltaga’ talanqgas darbtejn fis-sena.

Il-Forum Konsultattiv jaghti pariri lid-Direttur ta¢-Centru
dwar il-kwalita tax-xoghol xjentifiku li jsir mill-ECDC.
Huwa maghmul minn rapprezentanti b’esperjenza ta’
istituti u agenziji tas-sahha pubblika nazzjonali, innomi-
nati mill-Istati Membri abbazi tal-kompetenza xjentifika
taghhom, u minn uffi¢jal tas-sahifia pubblika mill-Kum-
missjoni Ewropea. Assocjazzjonijiet xjentifici Ewropej
u gruppi tas-socjeta civili jistghu wkoll jibaghtu osser-
vaturi ghall-Forum Konsultattiv. Id-Direttur tal-ECDC




ECDC l-persunal

jistieden lill-WHO biex tattendi ghal-lagghat biex tizgura
sinergija bejn ix-xoghol xjentifiku taghha u dak tal-ECDC.
Minbarra li jaghti pariri lill-ECDC, il-Forum Konsultattiv
huwa wkoll mezz ta’ skambju ta’ informazzjoni u tal-gbir
tal-gharfien dwar is-sahifia bejn l-Istati Membri. Il-Forum
Konsultattiv jiltaga’ talanqgas erba’ darbiet fis-sena.

Il-Kumitat Ezekuttiv ta’ Gestjoni (EXC) huwa kumi-
tat konsultattiv ghad-Direttur u jiltaga’ kull gimgha.
Maghmul mid-diretturi gholjin fl-ECDC, |-EXC huwa
|-forum ewlieni ghall-politika, l-ippjanar strategiku u
l-izvilupp tal-programm, izda jservi wkoll bhala forum
ghall-konsultazzjonijiet u l-koordinazzjoni tal-attivitajiet
ta’ kuljum taé-Centru, inkluz li jsegwi l-bagit u l-pjanijiet
ta’ xoghol.

Il-Korpi Kompetenti tal-ECDC huma istituzzjonijiet jew
korpi xjentifici li jipprovdu parir xjentifiku u tekniku
indipendenti jew kompetenza ghal azzjoni fil-qasam tal-
prevenzjoni u l-kontroll tal-mard uman. Huma kienu nno-
minati mill-gvernijiet tal-Istati Membri.

Huma jipprovdu appogg lill-ECDC, u dagshekk iehor
I-ECDC jikkoopera maghhom fil-missjonijiet kollha
tieghu, b’mod partikolari fug xoghol preparatorju ghal
opinjonijiet xjentifi¢i, assistenza xjentifika u teknika,
gbir ta’ informazzjoni, identifikazzjoni ta’ fegga ta’ thed-
did ghas-sahha u f’lkampanji ta’ informazzjoni pubblika.




Fatti importanti dwar [-ECDC

Ilu jopera minn: Mejju 2005
Post tal-agenzija: Stokkolma, l-l1zvezja
Direttur: Zsuzsanna Jakab

Stati Membri: UE-27 flimkien mal-pajjizi tal-EEA/
EFTA (ara l-lista hawn taht)

Regolament Regolament tal-Parlament
tal-istabbiliment Ewropew u tal-Kunsill
tieghu: KE/851/2004

Bagit: EUR 41.1 miljun fl-2008.

Pass li jmiss: Il-bagit tal-ECDC se jikber ghal
iktar minn EUR 56 miljun sal-2010
u l-persunal tieghu ghal madwar
350 taht il-mandat attwali tieghu
(jigifieri mard infettiv biss).

Kun af iktar dwar |-ECDC

Sit elettroniku

Tista’ tkun taf iktar dwar I-ECDC u l-attivitajiet tieghu
fuq is-sit elettroniku taghna. Hawnhekk ssib perezempju
informazzjoni ddettaljata dwar mard infettiv ewlieni li
l-ECDC tissorvelja, links ghal organizzazzjonijiet rele-
vanti (ez korp ta’ sorveljanza nazzjonali u fl-UE), arkivju

Il-missjoni tal-ECDC

Ir-Regolament tat-Twaqqif tal-ECDC jiddefinixxi l-miss-

joni, il-kompiti u l-modi ta’ hidma tal-ECDC. Dawn jistghu

jitgassru kif gej:

= L-ECDC ghandu jiffoka fug mard infettiv u tfaqqigh ta’
origini mhux maghrufa

= L-ECDC ghandu jkun ¢entru proattiv ta’ ec¢cellenza fir-
rigward ta’ informazzjoni u gharfien xjentifiku dwar
l-aspetti kollha ta’ mard infettiv

= L-ECDC ghandu jkun agent tal-bidla, billi jappoggja
b’mod attiv is-sistema shiha tal-UE u l-Istati Membri
taghha fil-hidma taghhom biex itejbu l-prevenzjoni u
|-kontroll tal-mard infettiv

ta’ ahbarijiet u informazzjoni dwar attivitajiet li jkunu se
jsiru. www.ecdc.europa.eu

Eurosurveillance

L-ECDC jipprodu¢i gurnal xjentifiku fuq l-internet darba
fil-gimgha li jissejjah Eurosurveillance. Imwaqqaf fl-1995,
Eurosurveillance sar il-gurnal ewlieni dwar mard infettiv fl-
Ewropa. Huwa gurnal b’access miftuh u jinkludi ghazla ta’
twissijiet elettronici u RSS Feed. www.eurosurveillance.org




Stati Membri

In-netwerk tal-ECDC jinkludi lil dawn il-pajjizi membri:

Is-27 Stat Membru tal-UE:

L-Awstrija, il-Belgju, il-Bulgarija, Cipru, ir-Repubblika
Ceka, id-Danimarka, |-Estonja, il-Finlandja, Franza,
il-Germanja, il-Greé¢ja, l-Ungerija, l-Irlanda, [-Italja,
il-Latvja, il-Lussemburgu, Malta, [-Olanda, il-Polonja,
il-Portugall, ir-Rumanija, is-Slovakkja, Spanja, l-1zvezja,
ir-Renju Unit.

Il-Pajjizi tal-EEA/EFTA:
L-Izlanda, il-Liechtenstein, in-Norvegja.

Pajjizi ohra fil-vicinanza tal-UE:

L-ECDC beda jinvolvi t-tliet pajjizi kandidati — il-Kroazja,
|-ex Repubblika Jugoslava tal-Macedonja u t-Turkija— fix-
xoghol tieghu. Huwa possibbli li pajjizi ofirajn grib tal-UE
jibdew jigu assocjati max-xoghol tal-ECDC ukoll. Bdew
in-negozjati bejn l-1zvizzera u [-UE bil-fsieb li l-1zvizzeri
jippartecipaw fl-ECDC.

Pubblikazzjonijiet tal-ECDC

L-ECDC jipproduci firxa ta’ pubblikazzjonijiet mahsuba
ghall-espertikifukollghall-pubbliku. Il-pubblikazzjonijiet
xjentifici jixxandru bl-Ingliz biss filwaqt li pubblikazzjo-
nijiet mahsuba ghall-pubbliku ingenerali jixxandru fit-23
lingwa kif ukoll l-1zlandiz u n-Norvegiz.

L-ECDC jipproduci wkoll fuljett ta’ informazzjoni li johirog
kull tliet xhur dwar l-attivitajiet tieghu msejjah ECDC
Insight, kif ukoll ahbarijiet qosra dwar temi xjentifici
indirizzati ghal dawk li jfasslu -politika (ECDC Executive
Science Update).




e TR R, - A
Ispatologija tat-tuberkolozi, endometrium

Lista ta’ mard infettiv li huma notifikabbli

fuq livell tal-UE

Infezzjonijiet tal-
passagg respiratorju

Influwenza, tuberkulozi, legjonellozi.

Mard trasmess sesswalment inkluz
HIV u viruses li jikbru fid-demm

Klamidija, infezzjonijiet gonokokkali, epatite B, epatite
C, HIV u sifilide.

Mard gej mill-ikel jew
mill-ilma u zunozi

Campylobacteriosis, cryptosporidiosis, infezzjoni bil-
enterohaemorrhagic Escherichia coli (EHEC), infezzjoni
norovirus, salmonella, epatite A u E, listeriosis,
botulism, brucellosis, il-marda Creutzfeldt-Jakob u
spongiform encephalopathy trasmessibbli (TSE),
shigellosis, toxoplasmosis, trichinosis u yersiniosis,
anthrax, kolera, tularaemia, echinococcosis, giardiasis,
leptospirosis.

Mard emergenti u li gej minn insett
li jgorr parassita li tghaddi |-mard
minn post ghall-iehor (vektor)

Malarja, Q-fever, chikungunya, hanta, dengue u
yellow fevers, West Nile fever, borreliosis, tick-borne
encephalitis (TBE), pesta, severe acute respiratory

syndrome (SARS), smallpox, deni emorrargiku virali,
mard emergenti/mard iehor b’kawza mhux maghrufa.

Mard li jista’ jigi milqugh

b’tilgim preventiv

Influwenza Haemophilus tip B, hosba, mard
meningokokkali, gattone, pertussis, rubella,
infezzjonijiet pnewmokokkali (invazivi), difterite, tetnu,
poljomjelite, rabbja, infezzjoni rotavirus, gidri r-rifi,
HPV.

Infezzjonijiet assocjati mal-kura tas-
sahha u r-rezistenza antimikrobijali

Infezzjonijiet nosokomjali, patogeni antimikrobijali li
huma rezistenti.




Kif jigu akkwistati l-pubblikazzjonijiet tal-UE

Pubblikazzjonijiet ghall-bejgh:

e permezz tal-EU Bookshop (http://bookshop.europa.eu);

e mill-hanut tal-kotba tieghek billi tikkwota t-titlu,
il-pubblikatur u/jew in-numru tal-ISBN;

e billi tikkuntattja wiehed mill-agenti taghna direttament
inkarigat mill-bejgh. Tista’ takkwista d-dettalji ta’
kuntatt taghhom permezz tal-link
http://bookshop.europa.eu, jew billi tibghat faks
fin-numru +352 2929-42758.

Pubblikazzjonijiet minghajr hilas:

e permezz tal-EU Bookshop (http://bookshop.europa.eu);

e mir-rapprezentanzi tal-Kummissjoni Ewropea jew
mid-delegazzjonijiet. Tista’ takkwista
d-dettalji ta’ kuntatt taghhom permezz tal-link
http://ec.europa.eu/ jew billi tibghat faks
fin-numru +352 2929-42758.

